
«____» ______________ 20    թ.
No  ______________________

ՀԻՄՆԱՎՈՐՈՒՄ
«Եվրասիական տնտեսական միության և դրա անդամ պետությունների՝ մի կողմից, և Վիետնամի Սոցիալիստական Հանրապետության՝ մյուս կողմից, միջև ծագման հավաստագրման և վավերացման էլեկտրոնային համակարգի շրջանակներում տեղեկությունների էլեկտրոնային փոխանակման մասին» արձանագրության ստորագրման

Եվրասիական տնտեսական միության (այսուհետ՝ ԵԱՏՄ) անդամ պետությունների կառավարությունները և Վիետնամի Սոցիալիստական Հանրապետության կառավարությունը, ղեկավարվելով «Եվրասիական տնտեսական միության անդամ պետությունների և Վիետնամի Սոցիալիստական Հանրապետության կենտրոնական մաքսային մարմինների միջև «Եվրասիական տնտեսական միության և դրա անդամ պետությունների՝ մի կողմից, և Վիետնամի Սոցիալիստական Հանրապետության՝ մյուս կողմից, միջև ազատ առևտրի մասին» 2015 թվականի մայիսի 29-ի համաձայնագրի (այսուհետ՝ Համաձայնագիր) 4.29 հոդվածով՝ համաձայնություն են ձեռք բերել կնքել ապրանքների ծագման հավաստագրման և վավերացման էլեկտրոնային համակարգի շրջանակներում տեղեկությունների էլեկտրոնային փոխանակման մասին» արձանագրությունը (այսուհետ՝ Արձանագրություն), որը նախատեսում է ԵԱՏՄ անդամ պետությունների և Վիետնամի լիազոր մարմինների միջև ապրանքների ծագման հավաստագրման և վավերացման էլեկտրոնային տեղեկատվության կանոնավոր կերպով փոխանակում:
Համաձայնագրի 4.29 հոդվածի դրույթներին համապատասխան ծագման հավաստագրման և վավերացման էլեկտրոնային համակարգը պետք է ներդրվի ոչ ուշ, քան Համաձայնագրի ուժի մեջ մտնելու պահից երկու տարվա ընթացքում: Ծագման հավաստագրման և վավերացման էլեկտրոնային համակարգի նպատակն է ստեղծել տվյալների բազա, որը պարունակում է լիազորված մարմինների կողմից տրված ապրանքի ծագման հավաստագրերի վերաբերյալ տեղեկություններ, որոնք հասանելի են մյուս կողմի մաքսային մարմիններին՝ ապրանքի ծագման ցանկացած հավաստագրի վավերականությունն ու բովանդակությունը ստուգելու նպատակով:
Տեղեկատվության փոխանակումն իրականացվելու է ԵԱՏՄ ինտեգրված տեղեկատվական համակարգի և Վիետնամի ազգային մեկ պատուհանի միջոցով՝ արձանագրության նախագծին կից հաստատվող Տեխնիկական պայմանների պահանջներին համապատասխան։ 
Վիետնամի լիազորված մարմինը ԵԱՏՄ անդամ պետության համապատասխան կենտրոնական մաքսային մարմին է փոխանցում Վիետնամի տարածքից ԵԱՏՄ այդ անդամ պետության տարածք արտահանվող ապրանքների առնչությամբ տրամադրվող՝ ապրանքի ծագման հավաստագրերում պարունակվող տեղեկատվությունը։ 
ԵԱՏՄ անդամ պետության համապատասխան լիազորված մարմինը Վիետնամի կենտրոնական մաքսային մարմին է փոխանցում ԵԱՏՄ այդ անդամ պետության տարածքից Վիետնամի տարածք արտահանվող ապրանքների առնչությամբ տրամադրվող՝ ապրանքի ծագման հավաստագրերում պարունակվող տեղեկությունները։ 
Տրված ծագման հավաստագրերի վավերացման համար դրանց վերաբերյալ տեղեկություններ ստացող՝ անդամ պետությունների և Վիետնամի կենտրոնական մաքսային մարմիններն են Հայաստանի Հանրապետության պետական եկամուտների կոմիտեն, Բելառուսի Հանրապետության պետական մաքսային կոմիտեն, Ղազախստանի Հանրապետության ֆինանսների նախարարության պետական եկամուտների կոմիտեն, Ղրղզստանի Հանրապետության ֆինանսների նախարարությանն առընթեր մաքսային ծառայությունը, Ռուսաստանի Դաշնային մաքսային ծառայությունը, Վիետնամի Սոցիալիստական Հանրապետության ֆինանսների նախարարությունը (Վիետնամի գլխավոր մաքսային վարչություն)։
Ծագման հավաստագրերի վերաբերյալ տեղեկություններ տրամադրող մարմիններն են անդամ պետությունների և Վիետնամի լիազորված մարմինները՝ Հայաստանի Հանրապետության առևտրաարդյունաբերական պալատը, Բելառուսի Հանրապետության առևտրաարդյունաբերական պալատը, Ղազախստանի Հանրապետության ձեռնարկատերերի ազգային պալատը, Ղրղզստանի Հանրապետության առևտրաարդյունաբերական պալատը, Ռուսաստանի Դաշնության առևտրաարդյունաբերական պալատը, Վիետնամի Սոցիալիստական Հանրապետության արդյունաբերության և առևտրի նախարարությունը։
Արձանագրության հաստատումը պայմանավորված է Եվրասիական տնտեսական միության շրջանակներում համագործակցությամբ, որը բխում է ՀՀ կառավարության 2021 թվականի օգոստոսի 18-ի №1363-Ա որոշմամբ հավանության արժանացած Կառավարության 2021-2026թթ. ծրագրի հավելվածի 1․1 կետի դրույթներից, մասնավորապես՝ ԵԱՏՄ-ի շրջանակներում կառավարությունը շարունակելու է նախաձեռնողական և փոխշահավետ համագործակցության տարբերակների քննարկումները՝ միտված կառույցի ընձեռած հնարավորությունների առավելագույն օգտագործմանը, գործընկեր երկրների միջև առևտրաշրջանառության ծավալների աճին և կոոպերացիաների զարգացմանը։
Ըստ Ֆինանսների նախարարության եզրակացության՝ Արձանագրությունում առկա են դրույթներ, որոնք կարող են առաջացնել լրացուցիչ ֆինանսական միջոցների անհրաժեշտություն, որոնց չափը հնարավոր է գնահատել միայն համապատասխան տվյալների առկայության պարագայում: Միաժամանակ, արձանագրության նախագծում եկամուտների նվազեցում նախատեսող դրույթներ առկա չեն:
[bookmark: _GoBack]Ըստ Արտաքին գործերի նախարարության՝ Արձանագրության ստորագրումը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
Ըստ Պետական գույքի կառավարման կոմիտեի՝ Արձանագրությամբ «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
Ըստ Արդարադատության նախարարության՝ Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր: Միաժամանակ, արձանագրության նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում արձանագրության նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
Ելնելով վերոգրյալից՝ ՀՀ պետական եկամուտների կոմիտեն նպատակահարմար է գտնում Արձանագրության ստորագրումը:

